
Ларса шутла та çавăрса кăлар,

Касса чутла та кирлине хăвар —

Ăс-пуç хăвачĕ, кăмăл выляни

Каска пуканĕ мар иккен, ами, —

Шепсутлăх ĕçĕ — вутчулри кăвар!



Ĕçлекенни сахал, ĕçекенни пайтах,

Çак саманан нумаях мар пайта...

Ăста тесе ахаль кăна каламĕç —

Эпир ĕçсен те, эс, тăванăм, ан ĕç —

Ăсталăхпа чысна хăпарт, айта!



Сăрла, ăста чăваш, сăрла кăна,

Савать тĕнче пĕлсе сăрлакана.

Ютсен çĕрне пĕремĕк пек тусан та,

Тăван çĕрӳ ĕлĕкхиллех тусанлă —

Мухтасчĕ сан тусан шăлакана!



Пухас чухне пайларĕ Шупашкар,

Шĕкĕр хула пире памарĕ усă...

Ентешлĕхе чăмăртакан кăшкар

Пулмарĕ пирĕнтен, маттур Матрусăв —

Пулсамччĕ Чура паттăр пек патвар!

